
BAZA LIGJORE E SHQYRTIMIT

Me datën: 13.09.2024, OE “GËRLICA - COMPANY SH. P.K.”- Prishtinë, ka parashtruar
ankesë me nr: 2024/0846, kundër njoftimit për kontratë, lidhur me aktivitetin e prokurimit:
“Ndertimi i unazes se madhe Petrove - Reqak - Belince, Shtime” me nr. të prokurimit:
"617-24-960-5-1-1", iniciuar nga Autoriteti Kontraktues (AK) – KOMUNA SHTIME.

Autoriteti kontraktues ka zbatuar: procedurën e hapur, lloji i kontratës: shërbim, vlera e
parashikuar e kontratës: 2,500,000.00€.

Shënim:Ju njoftoj se lidhur me këtë aktivitet të prokurimit, nuk është nxjerrë ndonjë vendim
nga OSHP-ja.

Konform nenit 113, 114 të Ligjit Nr. 04 / L - 042, i plotësuar dhe ndryshuar me Ligjin 04 / L -
237, Ligjin 05 / L - 068, dhe Ligjin 05 / L - 092, Eksperti Shqyrtues i ka shqyrtuar pretendimet
ankimore të OE ankues.

DISPOZITAT E SHKELURA DHE PRETENDIMET ANKIMORE

Dispozitat e shkelura të LPP-së:

Neni 1 - Qëllimi



Raporti i ekspertit shqyrtues, lidhur me ankesën e parashtruar nga OE “GËRLICA - COMPANY SH. P.K.”, lidhur me
aktivitetin e prokurimit “Ndërtimi i unazës së madhe Petrovë - Reqak - Belincë, Shtime” me numër të prokurimit: “617-24-

Neni 6 - Ekonomiciteti dhe efikasiteti 

Neni 7 - Barazia në trajtim / jo diskriminimi

Neni 69 - Aftësia teknike dhe / ose profesionale

Neni 4 - i Rregullores së Prokurimit nr. 01.2022 dhe 

Neni 17.17 i Rregullores së Prokurimit nr. 01.2022

Neni 108A - Zgjidhja preliminare e mosmarrëveshjes

Deklaratë detale mbi faktet dhe argumentet:

KRITERET PËR VLERËSIM

RAPORTI I KOMISIONI VLERËSUES

n/a

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

ARSYETIMI PËR DEVIJIM NGA PRAKTIKA E MËPARSHME

PËRGJIGJE NË PRETENDIMET ANKIMORE TË OE ANKUES - GËRLICA - COMPANY
SH. P.K.

Sqarim hyrës:

Autoriteti Kontraktues KOMUNA SHTIME, ka zhvilluar Aktivitetin e Prokurimit me titull:
“Ndertimi i unazes se madhe Petrove - Reqak - Belince, Shtime” me nr. të prokurimit:
"617-24-960-5-1-1",
 Publikimi i njoftimit paraprak është bërë me datë: 09.02.2024;
 Publikimi i njoftimit për kontratë është bërë me datë: 15.08.2024;
 Publikimi i formularëve standard për korrigjimin e gabimeve në njoftimet e publikuara

është bërë me datat: 20.08.2024 dhe 05.09.2024;
 Me datë: 03.09.2024, operatori ekonomik: OE “GËRLICA - COMPANY SH. P.K.”-

Prishtinë, ka parashtruar kërkesë për ri-shqyrtim pranë KOMUNA SHTIME;
 AK - KOMUNA SHTIME, me datë: 05.09.2024, mori Vendim për Refuzimin e kërkesës

të ri-shqyrtimit të: OE “GËRLICA - COMPANY SH. P.K.” - Prishtinë;
 Operatori ekonomik pas refuzimit të kërkesës për ri-shqyrtim nga AK, me datë:

13.09.2024, ka parashtruar Ankesë pranë Organit Shqyrtues për Prokurim Publik;
 Operatori ekonomik: “GËRLICA - COMPANY SH. P.K.” në Ankesën e parashtruar pranë

Organit Shqyrtues për Prokurim Publik, i ka paraqitur pretendimet e tij;
 Eksperti Shqyrtues pas pranimit të lëndës për ekspertizë, i ka analizuar të gjitha

pretendimet e OE Ankues, dhe i ka trajtuar me kujdes duke i’u referuar legjislacionit në
fuqi.

Përgjigje në pretendimet ankimore:

Operatori ekonomik  OE “GËRLICA - COMPANY SH. P.K.”- Prishtinë, pretendon që
Autoriteti Kontraktues – KOMUNA SHTIME, ka vendosur kërkesa diskriminuese në
njoftimin për kontratë/dosje të tenderit, me rastin e publikimit të procedurës së prokurimit
 “Ndertimi i unazes se madhe Petrove - Reqak - Belince, Shtime” me nr. të
prokurimit: "617-24-960-5-1-1".

Sipas OE ankues kriteret e kapacitetit teknik dhe profesional janë diskriminuese për
shumë OE dhe favorizuese për një OE ekonomik, që bie në kundërshtim me dispozitat
ligjore të LPP-së.  OE - “GËRLICA - COMPANY SH. P.K.” pretendon se më këtë
veprim AK - Komuna Shtime ka shkelur nenin 1, nenin 6, nenin 7 dhe nenin 69 të LPP-
së si dhe nenin 4 dhe nenin 17.17 të Rregullores Nr. 001/2022 për Prokurimin Publik. 

Eksperti shqyrtues fillimisht sqaron se, vendosja e kritereve të vlerësimit është kompetencë
dhe përgjegjësi e plotë e Autoritetit Kontraktues siç përcaktohet nga Neni 52.4 i LPP, por nuk
duhet të kenë në asnjë rast efektin e dhënies së një lirie të pakufizuar sipas zgjedhjes së
autoritetit kontraktues.

Pretendimi ankimor 1:

Përgjigje në pretendimin e I-rë ankimor:

AK ka kërkuar që "Menaxheri i projektit të jetë inxhinier i diplomuar i ndërtimtarisë –
drejtimi konstruktiv (ose master) me minimum 3 vite përvojë". Eksperti Teknik konsideron
se,  brenda këtij kriteri janë dy kërkesa të ndryshme. Përveç diplomës për këtë Inxhinier
është kërkuar të jetë i certifikuar për menaxhimin e kantierit te ndërtimit. Qëllimi i njëjtë
mund të arrihet nëse kualifikimet mund të arrihen nga dy persona dhe asesi mos të
kufizohet i njëjti person. Pra ti jepet mundësia OE-ve që këtë kriter të mund ta plotësoj një
person apo dy persona të cilët kanë kualifikimet e kërkuara nga AK.

Gjithashtu te kërkesa: “Një (1) inxhinier i diplomuar i ndërtimtarisë – drejtimi hidroteknik
(ose master) me minimum 3 vite përvojë, të jetë i certifikuar për Lead Auditor për menaxhim të

cilësisë ISO 9001 2015", Eksperti Teknik konsideron se, edhe brenda këtij kriteri janë dy
kërkesa të ndryshme dhe se mund të arrihet qëllimi i njëjtë nëse i’u jepet mundësia OE-ve që
këtë kriter të mund ta plotësojë një person apo dy persona që kanë këto kualifikime dhe
kurrsesi mos te kufizohet një person. AK gjatë përgatitjes së DT-së në bashkëpunim me
njësinë kërkuese, duhet ta ketë parasysh arritjen e rezultatit dhe konkurrencën. Andaj
pretendimi i OE ankues është i Bazuar.

Pretendimi ankimor 2:

Përgjigje në pretendimin e 2-të ankimor:

Lidhur me pretendimin e lartcekur, Eksperti teknik konsideron se, kërkesa “Eskavator me
luge rrafshuese levizese ne te dyja anet special per hapjen e kanaleve me kapacitet 1m3 min
26t”  kufizon konkurrencën në mes të OE duke e specifikuar llojin e funksionimit,
kapacitetin e saj dhe tonazhen e makinerisë. Duke pas sparasysh puna që do të kryhet, e
njëjta punë mund të realizohen me makineri të tonazhave me të vogla dhe me kova (lugë) më
të vogla apo më të mëdha andaj eksperti teknik rekomandon AK-në që gjatë Korrigjimit të DT
këtë kriter ta zëvendësojë me:

- Ekskavator me lugë rrafshuese lëvizëse ne te dyja anët special për hapjen e kanaleve me
kapacitet min 15t.

Andaj pretendimi i OE ankues është i Bazuar.

Pretendimi ankimor 3:

Përgjigje në pretendimin e 3-të ankimor:

Eksperti Teknik konsideron se, pajisja e kërkuar në nr. rendor 11, tek kërkesa nr. 6 pajisjet
teknike, “Freze hidraulike qe vendoset ne eskavator per grryerjen e gurit min 2 copë”, nuk
është relevante dhe drejtpërdrejt e lidhur me objektin e kontratës. AK nuk ka specifikuar
se puna do të kryhet në këtë formë, dhe rekomandon që AK gjatë Korrigjimit të DT ta heqë
këtë kërkesë.Andaj pretendimi i OE ankues është i Bazuar.

Pretendimi ankimor 4:

Përgjigje në pretendimin e 4-të ankimor:

Eksperti Teknik konsideron se, pajisja e kërkuar në nr. rendor 14, tek kërkesa nr. 6 pajisjet
teknike“Kamion Kiper me kapacitet min 11t me kran me gjatesi min 20m”,  kufizon
konkurrencën në mes të OE dukee specifikuar llojin e funksionimit, kapacitetin e saj dhe
tonazhen e makinerisë dhe e njëjta makineri ti kryejë dy funksione.

Eksperti teknik po ashtu konsideron se, kjo kërkesë nuk është relevante dhe
drejtpërdrejt e lidhur me objektin e kontratës në këtë specifikim andaj rekomandon AK-në
që gjatë Korrigjimit të DT ta heqë këtë kërkesë dhe nëse është nevoja ta zëvendësoj me:

- Kamion kipper me kapacitet minmum 10t , dhe  

- kamion me kran 10t , gjatësia e kranit min 10m (pozicion ku hyn në punë kjo makineri janë
lëshesat dhe mund të montohen me këtë kapacitet të makinerisë pa problem dhe te shkarkimi i
armaturave për realizimin e murit mbrojtës).

Andaj pretendimi i OE ankues është i Bazuar.

Pretendimi ankimor 5:

Përgjigje në pretendimin e 5-të ankimor:

Sa i përket kërkesës së lartcekur “Gjysem rimorkio kompresor per thyerje te pjeseve te forta
min 1.5t min 1 cope”, Eksperti teknik konsideron se, kërkesa kufizon konkurrencën në
mes të OE dhe nuk është e specifikuar saktë. Kapaciteti i kompresorave nuk matet me peshën
që kanë por me fuqinë e tyre, andaj rekomandohet AK që gjatë Korrigjimit të DT ta specifikoj
mire kërkesën në bazë të fuqisë dhe gjithnjë në bazë të nevojave të projektit. Andaj
pretendimi i OE ankues është i Bazuar.

Pretendimi ankimor 6:

Përgjigje në pretendimin e 6-të ankimor:

Sa i përket pretendimit të lartcekur, Eksperti Teknik konsideron se, pajisja e kërkuar nr. 19
“Gjysem rimoriko sinjalizuese me gjenerator max 1t me kapacitet 12m lartsi ose 600m2
ndriqim min 2cope”, kufizon konkurrencën në mes të OE-ve, duke e specifikuar llojin e
funksionimit, kapacitetin e saj dhe tonazhen e pajisjes. Eksperti teknik po ashtu konsideron se,
kjo kërkesë nuk është relevante dhe drejtpërdrejt e lidhur me objektin e kontratës më këtë
specifikim. Në dosje të tenderit nuk parashihet që punët të kryhen natën, nuk ka objekte të
larta për të kërkuar një lartësi të tillë të trupës ndriçuese, pra nuk është specifikuar nga AK-ja
pse është kërkuar kjo pajisje.

Rekomandohet AK që gjatë Korrigjimit të DT ta heqë këtë kërkesë ose ta zëvendësoj me:

- Gjysmë rimorkio sinjalizuese me gjenerator (duke e specifikuar për çfarë arsye të përdoret në
lidhje me objektin e kontratës në fjalë).

Andaj pretendimi i OE ankues është i Bazuar.

Pretendimi ankimor 7:

Përgjigje në pretendimin e 7-të ankimor:

Lidhur me pretendimin e lartcekur,  Eksperti Teknik sqaron se, pajisja e kërkuar
“Rrafshues (greder) min 20 t (me rapera dhe laser digjital per nivelizim) min 1 cope”kufizon
konkurencen në mes të OE duke e specifikuar llojin e funksionimit, kapacitetin e saj dhe
tonazhen e pajisjes.

Sipas Ekspertit teknik, këto pajisje në tregun tonë janë të rralla dhe funksionin e njëjtë mund të
kryhet edhe me pajisje tjera të pa digjitalizuara, andaj  rekomandohet AK që gjatë Korrigjimit
të DT ta hekë këtë kërkesë dhe nëse është nevoja ta zëvendësoj me:

- Rrafshues (greder) min 20 t.

Andaj pretendimi i OE ankues është i Bazuar.

Pretendimi ankimor 8:

Përgjigje në pretendimin e 8-të ankimor:

Eksperti Teknik konsideron se, AK me kërkesën e kapacitetit teknik dhe profesional
“Kamionet kipper me peshe bartëse deri 1 ton min 2 cope”, ka kufizuar konkurrencën në
mes të OE duke e specifikuar llojin e funksionimit, kapacitetin e saj dhe tonazhen e pajisjes.
Ekspertiteknik konsideron se, kërkesa nuk është relevante dhe drejtpërdrejt e lidhur me
objektin e kontratës më këtë specifikim, nuk është specifikuar pse i kanë kërkuar këtë pajisje,
andaj rekomandon AK-në që gjatë Korrigjimit të DT ta heqë këtë kërkesë apo ta zëvendësoj
me:

- Kamioneta kiper  apo kamion kiper me peshë bartëse deri 3.5t.

Andaj pretendimi i OE ankues është i Bazuar.

Pretendimi ankimor 9:

Përgjigje në pretendimin e 9-të ankimor:

Lidhur me pretendimin e lartcekur, Eksperti teknik sqaron si në vijim:

Duke ju referuar dosjes së tenderit te kërkesa nr .6 Paisjet Teknike, dëshmia e kërkuar:

Deshmia 6. Lista e mjeteve te punes( enenshkruar dhe e vulosur), operatori ekonomik per
mjetet qe nuk regjistrohen nga pika ( 1 der 12   ) te deshmohen me fatura te blerjes, kontratete
blerjes ose deklarata unike doganore, per automjetet qe regjistrohen nga pika (   13 deri 26  )
librezat e qarkullimit me validitet. Ne rast se OE nuk posedon paisje mbi pronesine duhet te
ofroje marreveshjen per marrjen me qira te paisjeve. Marreveshja duhet te jete ne emerte ketij
projekti me validet te kohezgjatjes te kesaj kontare e nenshkruar dhe e vulosur nga te dyjat
palet dhe e noterizuar.

AK ne DT nuk e ka specifikuar qartë se cilat pajisje duhet të kenë fatura
shitblerjes/kontratat e blerjes/Deklaratat unike doganore e cilat duhet të kenë libreza të
qarkullimit me validitet (sepse paisjet/makinerit e të dyja grupeve (1-12) dhe (13-26), pra në të
dy grupet ka pasije që mund të kenë edhe libreza valide por edhe të transportohen e që mund
te dëshmohen me dëshmi tjera) andaj rekomandoi AK që gjatë Korrigjimit të DT të shtoj: -
Paisjet/Makinerit të cilat nuk regjistrohen duhet të dëshmohen me: Fatura të shitblerjes
ose/apo marrëveshjes të shitblerjes ose/apo DUD-a (DOKUNET UNIK DOGANOR).

Ndërsa,

-Paisjet/Makinerit të cilat regjistrohen duhet të dëshmohen me librezat e qarkullimit me
validitet.

Andaj pretendimi i OE ankues është pjesërisht i Bazuar, pasi që Dëshmitë e kërkuara
nga AK nuk janë të specifikuara qartë dhe duhet të korrigjohen.

Pretendimi ankimor 10:

Përgjigje në pretendimin e 10-të ankimor:

Sa i përket pretendimitankimor të lartcekur,Eksperti Teknik sqaron se,sipas të dhënave dhe
shpjegimeve të pretendimit nga OE ankues dhe dokumenteve në platformën e-prokurimit një
shpjegim duhet të jepet nga vet AK-ja. Eksperti teknik rekomandon se, Autoriteti
kontraktues gjatë Korrigjimit të DT, në konsultim me Njësinë kërkuese apo e hartuesin e
projektit (specifikimeve teknike), duhet të sqaroj saktë se, si ka paraparë realizimin e këtij

pozicioni duke e dëshmuar edhe me skica dhe të njëjtat ti ngarkoj në platformën e-prokurimit
për të gjitha palët e interesuara. Andaj pretendimi i OE ankues është pjesërisht i Bazuar,
pasi që në platformën e e-prokurimit nuk ka skica, apo detaje për ta vërtetuar këtë
pretendim, mbetet AK-ja të japë sqarim.

Eksperti shqyrtues propozon që, AK të veprojë konform nenit 53.7 të LPP-së, të
bëjë përmirësimet e dosjes së tenderit dhe të shtyjë afatin për ofertim, e po ashtu ti
rivendos kërkesat  konform paragrafit 3 të nenit 51 të LPP-së: “Të gjitha kriteret e
përzgjedhjes si dhe dokumentet dhe informatat e kërkuara që janë vendosur dhe përshkruar në
këtë nen, duhet të jenë drejtpërdrejt relevante dhe proporcionale në raport me lëndën e
kontratës përkatëse”.

AK duhet të ketë parasysh se kërkesat e panevojshme, përpos që janë vështirë të arritshme,
krijojnë edhe shpenzime materiale të panevojshme për OE ku të njëjtat, më pas do të jenë
kosto për AK pasi që OE ato do të i kalkulojnë të gjitha në çmimin e tenderit.

Eksperti shqyrtues i’a rikujton AK - KOMUNA SHTIME se, në pajtim me LPP-në,
Rregulloren Nr. 001/2022 për Prokurimin Publik si dhe Udhëzuesin Nr. 001/2023 për
Prokurimin Publik kriteret e vlerësimit duhet të përcaktohen nga Autoritetet
Kontraktuese, në mënyrë që të garantojnë respektimin e parimeve të transparencës,
mos-diskriminimit dhe trajtimit të barabartë. Për më tepër, duhet të sigurojnë një nivel të
përshtatshëm konkurrence.

Po ashtu gjatë përcaktimit të kërkesave minimale për kualifikim në pajtim me nenin 8.4 të
Udhëzuesit Nr. 001/2023 për Prokurimin Publik: “AK do ti kushtoj rëndësi të veçantë
zhvillimit të OE dhe do të formuloj kërkesat minimale të kualifikimit në mënyrë që nuk
përjashton OE të themeluar rishtazi të cilët posedojnë aftësi të arsyeshme dhe të mjaftueshme
ekonomike, financiare dhe/ose teknike. “Të arsyeshme dhe të mjaftueshme” do të nënkuptoj në
lidhje me: i. vlerën e parashikuar të kontratës, dhe ii. përdorim të drejtë të fondeve publike”.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues dhe eksperti teknik i propozon panelit
shqyrtues që ankesa e OE ankues të aprovohet si pjesërisht e bazuar, AK të bëjë përmirësimet në dosje
të tenderit dhe të zgjasë afatin për ofertim.

Raporti i ekspertizёs ti dorëzohet:

 Autoritetit Kontraktues – KOMUNA SHTIME
 Panelit Shqyrtues – OSHP
 OE ankues – GËRLICA - COMPANY SH. P.K.

Valmirë Deliu

Mentor Gallapeni


